
ՀՀ ՀԱՏՈՒԿ ՔՆՆՉԱԿԱՆ ԾԱՌԱՅՈՒԹՅԱՆ ՔՆՆԻՉՆԵՐԻ ՏԱՐԵԿԱՆ  
ՎԵՐԱՊԱՏՐԱՍՏՄԱՆ 

 
I. ԸՆԴՀԱՆՈՒՐ ԴՐՈՒՅԹՆԵՐ 

 
1. Սույն ուսուցման ծրագիրը (այսուհետ՝ Ծրագիր) ներառում է 2016թ. ՀՀ 

հատուկ քննչական ծառայության քննիչների (այսուհետ՝ ՀՔԾ քննիչների) 
վերապատրաստման ուսուցման ձևը, ուսումնառության ժամաքանակը և 
ժամանակացույցը, ինչպես նաև դասավանդվող առարկայական կուրսերի համառոտ 
նկարագիրը։   

2. Ծրագիրը մշակվել է ՀՀ հատուկ քննչական ծառայության պետի 2015թ. 
հոկտեմբերի 6-ի թիվ 30-Լ հրամանի հիման վրա: 

3. Ծրագիրը նպատակաուղղված է ՀՔԾ քննիչների մասնագիտական 
գիտելիքների և հմտությունների շարունակական կատարելագործմանը քրեական 
իրավունքի, քրեական դատավարության, ՄԻԵԴ նախադեպային իրավունքի և 
կոռուպցիայի դեմ պայքարի ոլորտներում: 

4. Ծրագիրն իրականացվում է առկա ուսուցման ձևով:  
5. Վերապատրաստումն իրականացվում է երեք խմբով՝ 40-ական 

ակադեմիական ժամ ծավալով։ Ուսումնառության տևողությունը 7 շաբաթ է: 
Ուսումնառությունը իրականացվում է շաբաթ օրերին: 

6. Առաջին խմբի վերապատրաստումն իրականացվում է մարտի 12-ից 
ապրիլի 23-ը, երկրորդ խմբի վերապատրաստումը՝ մայիսի 14-ից հուլիսի 2-ը,   
երրորդ խմբի վերապատրաստումը՝ սեպտեմբերի 10-ից հոկտեմբերի 22-ը: 
 

II. Դասավանդվող առարկայական կուրսերի (դասընթացների) ցանկ 

N Դասիչ Անվանում Ժ/ք 
1 Q-036-16 ՀՀ քրեական իրավունքի արդի հարցերը 12 
2 Q-037-16 ՀՀ քրեական դատավարության արդի հարցերը 8 
3 Q-038-16 ՄԻԵԴ նախադեպային իրավունքի հիմնահարցերը 

քրեական գործերով 
14 

4 Q-039-16 Կոռուպցիայի դեմ պայքարի արդի հարցերը 6 

 



1. Q-036-16. ՀՀ քրեական իրավունքի արդի հարցերը 
Դասընթացը պայմանավորված է ընտրական գործընթացների հետ կապված, ինչպես 

նաև պետական ծառայության դեմ ուղղված պաշտոնեական հանցագործություններով 
քննիչներին նոր իրավական դիրքորոշումներ մատուցելու և դրանց կիրառման 
հմտությունները կատարելագործելու անհրաժեշտությամբ։ 

Դասընթացը ներառում է՝  
• ընտրական գործընթացների հետ կապված հանցագործությունների որակման 

և քննության մեթոդիկայի առանձնահատկությունների հետ կապված հարցերը,  
• Պետական ծառայության դեմ ուղղված պաշտոնեական հանցագործությունների 

(մասնավորապես՝ պաշտոնեական լիազորությունները չարաշահելը կամ դրանք 
անցնելը, խոշտանգումը, կաշառք ստանալը և այլն) որակման և քննության 
մեթոդիկայի առանձնահատկությունների հետ կապված հարցերը: 

 
2. Q-037-16. ՀՀ քրեական դատավարության արդի հարցերը 
Դասընթացը անհրաժեշտ է քրեական դատավարության ոլորտում նոր իրավական 

զարգացումները, վիճահարույց հարցերի շուրջ ՀՀ Սահմանադրական դատարանի և ՀՀ 
Վճռաբեկ դատարանի իրավական դիրքորոշումները մատուցելու, դրանք գործնականում 
կիրառելու կարողություններ կատարելագործելու համար, ինչպես նաև քննչական 
գործողությունների կատարման կարգի պահպանման կարողությունների 
կատարելագործման համար: 

Դասընթացը ներառում է՝ 
• ՀՀ քրեական դատավարության  մինչդատական վարույթին վերաբերող 

առանձին ինստիտուտների վերաբերյալ ՀՀ սահմանադրական դատարանի և 
ՀՀ վճռաբեկ դատարանի իրավական դիրքորոշումները և դրանց կիրառման 
հիմնահարցերը, 

• քննչական գործողությունների կատարման ընթացքում ծագող գործնական 
հիմնահարցերը, առանձին քննչական գործողությունների կատարման 
դատավարական և քրեագիտական առանձնահատկությունները, 

•  ապացույցների և ապացույցների միջոցների հարաբերակցությունը, 
•  օպերատիվ-հետախուզական գործունեության արդյունքներն ապացուցման 

գործընթացում օգտագործելու իրավական կարգավորման խնդիրները, 
• բանկային գաղտնիք պարունակող տեղեկություններ ստանալու 

դատավարական կարգը,  
• դատավարական հարկադրանքի միջոցները և դրանց ուսումնասիրությունը, 
• ՀՀ քրեական դատավարության օրենսգրքի առանձին հոդվածների 

վերաբերյալ ՀՀ վճռաբեկ դատարանի նախադեպային պրակտիկան և դրա 
արդյունավետ կիրառությունը, 

• քրեական դատավարության ոլորտում արդիականություն ունեցող այլ հարցեր: 
 

 
 
 



3. Q-038-16. ՄԻԵԴ նախադեպային իրավունքի արդի հարցերը քրեական 
գործերով 

Դասընթացն անհրաժեշտ է ՄԻԵԴ նոր իրավական դիրքորոշումների վերաբերյալ 
գիտելիքներ հաղորդելու և դրանց կիրառման հմտությունները կատարելագործելու համար: 

Դասընթացը ներառում է՝  
• Անձի ազատության և անձնական անձեռնմխելիության իրավունքը 
• «քրեական մեղադրանք» հասկացության ինքնավար նշանակությունը, 
•  մրցակցության սկզբունքի («զենքերի հավասարության») էությունը 
• անմեղության կանխավարկածի սկզբունքի էությունը 
• մեղադրյալի պաշտպանության իրավունքի ապահովման սկզբունքի էությունը,  
• արդարացի դատական քննության ներքո ապացույցների թույլատրելիության և 

գնահատման վերաբերյալ ՄԻԵԴ չափանիշները և հիմնահարցերը:   
 
4. Q-039-16. Կոռուպցիայի դեմ պայքարի արդի հարցերը 
Դասընթացը պայմանավորված է կոռուպցիոն առանձին տեսակի 

հանցագործություններով քննության մեթոդիկայի, ինչպես նաև կոռուպցիայի դեմ պայքարի 
ոլորտում միջազգային համագործակցության վերաբերյալ գիտելիքների 
կատարելագործման անհրաժեշտությամբ։ 

Դասընթացը ներառում է՝ 
• Հակակոռուպցիոն պայքարի միջազգային իրավական կարգավորումները  այդ 

թվում՝ Եվրոպայի խորհրդի Կոռուպցիայի դեմ պայքարող պետությունների 
խմբի (ԳՐԵԿՈ) և Եվրախորհրդի Փողերի լվացման եւ ահաբեկչության 
ֆինանսավորման դեմ պայքարի հանձնաժողովի (ՄՈՆԻՎԱԼ) 
հանձնարարականները),  

• կոռուպցիայի դեմ պայքարի միջազգային ինստիտուցիոնալ շրջանակների 
(ԳՐԵԿՈ-ի և ՄՈՆԻՎԱԼ-ի) մասնակցության և պետության կողմից ձեռնարկվող 
միջոցառումների վերաբերյալ հարցերը, 

• կոռուպցիոն առանձին տեսակի հանցագործություններով քննության 
մեթոդիկայի առանձնահատկությունները: 

 


